
            Համաձայն Հայաստանի Հանրապետության կառավարության 2018 թվականի հունիսի 15-ի N 706-Ն որոշման 1-ին կետով հաստատված բյուջեների կատարման կարգի 58-րդ կետի՝ Հայաստանի Հանրապետության կառավարությունը ո ր ո շ ու մ  է.
1. Հաստատել Հայաստանի Հանրապետության սահմանադրական դատարանի, Մարդու իրավունքների պաշտպանի աշխատակազմի, Հայաստանի Հանրապետության դատական դեպարտամենտի, Հայաստանի Հանրապետության կենտրոնական ընտրական հանձնաժողովի, Հայաստանի Հանրապետության առողջապահության նախարարության, Հայաստանի Հանրապետության արդարադատության նախարարության, Հայաստանի Հանրապետության էկոնոմիկայի նախարարության, Հայաստանի Հանրապետության արտաքին գործերի նախարարության, Հայաստանի Հանրապետության շրջակա միջավայրի նախարարության, Հայաստանի Հանրապետության կրթության, գիտության, մշակույթի և սպորտի նախարարության, Հայաստանի Հանրապետության աշխատանքի և սոցիալական հարցերի նախարարության, Հայաստանի Հանրապետության բարձր տեխնոլոգիական արդյունաբերության նախարարության, Հայաստանի Հանրապետության ֆինանսների նախարարության, Հայաստանի Հանրապետության արտակարգ իրավիճակների նախարարության, Հայաստանի Հանրապետության արտաքին գործերի նախարարության պետական արարողակարգի ծառայության, Հայաստանի Հանրապետության տարածքային կառավարման և ենթակառուցվածքների նախարարության միգրացիոն ծառայության, Հայաստանի Հանրապետության պետական եկամուտների կոմիտեի, Հայաստանի Հանրապետության քաղաքաշինության կոմիտեի, Հայաստանի Հանրապետության միջուկային անվտանգության կարգավորման կոմիտեի, Հայաստանի Հանրապետության կադաստրի կոմիտեի կողմից Հայաստանի Հանրապետության 2021 թվականի պետական բյուջեով նախատեսված հատկացումների հաշվին բանկային վճարային քարտերով շրջանառվող միջոցների և կանխիկ ձևով կատարվող ծախսերի տարեկան չափաքանակները` համաձայն N N 1 և 2 հավելվածների:			
2. Առաջարկել Հայաստանի Հանրապետության սահմանադրական դատարանի աշխատակազմի ղեկավարին, Մարդու իրավունքների պաշտպանի աշխատակազմի գլխավոր քարտուղարին, Հայաստանի Հանրապետության դատական դեպարտամենտի ղեկավարին և Հայաստանի Հանրապետության կենտրոնական ընտրական հանձնաժողովի նախագահին, ինչպես նաև հանձնարարել Հայաստանի Հանրապետության շրջակա միջավայրի նախարարին, Հայաստանի Հանրապետության պետական եկամուտների կոմիտեի նախագահին՝ սույն որոշումից բխող` Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման N 10 հավելվածում կատարվող փոփոխությունների մասին տասնօրյա ժամկետում տեղեկացնել Հայաստանի Հանրապետության ֆինանսների նախարարությանը:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵՈՎ ԱՌԱՆՁԻՆ ՄԱՐՄԻՆՆԵՐԻ ՀԱՄԱՐ ՆԱԽԱՏԵՍՎԱԾ ՀԱՏԿԱՑՈՒՄՆԵՐԻ ՀԱՇՎԻՆ ԲԱՆԿԱՅԻՆ ՎՃԱՐԱՅԻՆ ՔԱՐՏԵՐՈՎ ՇՐՋԱՆԱՌՎՈՂ ՄԻՋՈՑՆԵՐԻ ԵՎ ԿԱՆԽԻԿ ՁԵՎՈՎ ԿԱՏԱՐՎՈՂ ԾԱԽՍԵՐԻ ՏԱՐԵԿԱՆ ՉԱՓԱՔԱՆԱԿՆԵՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Անհրաժեշտությունը

	
	  Հարցի կարգավորմանն ուղղված քայլերը պայմանավորված են ՀՀ 2021 թվականի պետական բյուջեով նախատեսված՝ ՀՀ կառավարության որոշման սույն նախագծում ներառված մարմինների գծով նախատեսված հատկացումների հաշվին, այդ մարմինների կարիքների համար բանկային վճարային քարտերով շրջանառվող միջոցների սահմանելու անհրաժեշտությամբ` ի կատարումն ՀՀ վարչապետի 11.02.2020թ թիվ 02/16.10/4103-2021 հանձնարարականի և համաձայն ՀՀ կառավարության 15.06.2018թ «Բյուջեների կատարման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 706 որոշմամբ սահմանված կարգի: 
    ՀՀ կառավարության քննարկմանը ներկայացված ՀՀ կառավարության վերոնշյալ որոշման նախագծի մշակման համար հիմք են հանդիսացել ՀՀ սահմանադրական դատարանի, ՀՀ մարդու իրավունքների պաշտպանի աշխատակազմի, ՀՀ դատական դեպարտամենտի, ՀՀ կենտրոնական ընտրական հանձնաժողովի, ՀՀ առողջապահության նախարարության, ՀՀ արդարադատության նախարարության, ՀՀ էկոնոմիկայի նախարարության, ՀՀ արտաքին գործերի նախարարության, ՀՀ շրջակա միջավայրի նախարարության, ՀՀ կրթության, գիտության, մշակույթի և սպորտի նախարարության, ՀՀ աշխատանքի և սոցիալական հարցերի նախարարության, ՀՀ բարձր տեխնոլոգիական արդյունաբերության նախարարության, ՀՀ ֆինանսների նախարարության, ՀՀ արտակարգ իրավիճակների նախարարության, ՀՀ տարածքային կառավարման և ենթակառուցվածքների նախարարության, ՀՀ պետական եկամուտների կոմիտեի, ՀՀ քաղաքաշինության կոմիտեի, ՀՀ միջուկային անվտանգության կարգավորման կոմիտեի, ՀՀ կադաստրի կոմիտեի համապատասխան գրություններով` ՀՀ ֆինանսների նախարարություն ներկայացված առաջարկները (գրությունները կցվում են):

	2.
	Ընթացիկ իրավիճակը և խնդիրները

	
	  Ներկայացվող նախագծով 2021 թվականի համար առաջարկվող՝ բանկային վճարային քարտերով շրջանառվող միջոցների և կանխիկ ձևով կատարվող ծախսերի տարեկան չափաքանակները նպատակ են հետապնդում կարգավորել նախագծում ընդգրկված մարմինների բյուջեների կատարման գործընթացը: 
   Ֆինանսավորվող ծրագրերի, միջոցառումների և դրանք իրականացնող մարմինների 2021 թվականի համար առաջարկվող բանկային վճարային քարտերով շրջանառվող միջոցների տարեկան չափաքանակների և կանխիկ ձևով կատարվող ծախսերի տարեկան չափաքանակների ընդհանուր գումարը 2020 թվականի հետ համեմատությամբ նվազել է 51․4 մլն դրամով, 337,55 մլն դրամից դառնալով 286,15 մլն դրամ (այդ թվում 40 մլն դրամը նվազել է ՀՀ պետական եկամուտների կոմիտեի կանխիկ ձևով կատարվող ծախսերի մասով): Չափաքանակների համադրելի տեսակարար կշիռը՝ նույն միջոցառումների տարեկան ընդհանուր նախատեսված հատկացումներում, 2020 թվականի համեմատությամբ նվազել է 9.1 տոկոսային կետով: Միաժամանակ, որոշ մարմինների մասով 2020 թվականի հաստատվածի նկատմամբ աճ է արձանագրվել առաջարկվող ցուցանիշներում: 
    Մասնավորապես.
  1․ Բանկային վճարային քարտերով շրջանառվող միջոցների տարեկան չափաքանակների մասով՝ 
· ՀՀ սահմանադրական դատարան՝ առաջարկել է «ՀՀ սահմանադրական դատարանի գործունեության և սահմանադրական արդարադատության ապահովում» միջոցառմամբ տարեկան չափաքանակ սահմանել ընդամենը 2.25 մլն դրամ։ 2020 թվականի հետ համեմատությամբ 2021 թվականի համար համադրելի հոդվածներով տեսակարար կշիռը աճել է 0.3 տոկոսային կետով, սակայն ներկայացված տարեկան չափաքանակների ընդամենը ծավալը նվազել է 200 հազ․ դրամով։ 
· ՀՀ արտաքին գործերի նախարարությունը առաջարկել է ընդամենը 25 մլն դրամ տարեկան չափաքանակ սահմանել «Արտասահմանյան գործուղումների գծով ծախսեր» հոդվածով, որից՝ «Կառավարության արտաքին քաղաքականության մշակում և իրագործման ապահովում» միջոցառմամբ՝ 20 մլն դրամ, իսկ  «Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառմամբ՝ 5 մլն դրամ։ 2020 թվականի հետ համեմատությամբ 2021 թվականի համար առաջարկվող տարեկան չափաքանակի համադրելի տեսակարար կշիռը աճել է համապատասխանաբար 2․0 և 6․0 տոկոսային կետով կամ 5 մլն դրամով և 2․5 մլն դրամով։ 
· ՀՀ արտաքին գործերի նախարարության պետական արարողակարգի ծառայություն` առաջարկվել է սահմանել ընդամենը 5 մլն դրամ տարեկան չափաքանակ՝  «Կառավարության արտաքին քաղաքականության մշակում և իրագործման ապահովում» միջոցառման «Արտասահմանյան գործուղումների գծով ծախսեր» հոդվածով: 2020 թվականի հետ համեմատությամբ 2021 թվականի համար առաջարկվող տարեկան չափաքանակի համադրելի տեսակարար կշիռը աճել է 5․9 տոկոսային կետով կամ 3 մլն դրամով։
·   ՀՀ շրջակա միջավայրի նախարարությունը առաջարկել է սահմանել «Շրջակա միջավայրի ոլորտում քաղաքականության մշակում, ծրագրերի համակարգում և մոնիտորինգ» միջոցառման «Համակարգչային ծառայություններ» հոդվածով 500 հազ․ դրամ չափաքանակ, որի  անհրաժեշտությունը` ըստ ՀՀ շրջակա միջավայրի նախարարության կողմից ներկայացված հիմնավորման, պայմանավորված է միջազգային GIZ կազմակերպության կողմից Կարմիր գրքի բջջային հավելվածի մշակման և APP Store և Play Market էլեկտրոնային խանութներում ներդրման և սպասարկման համար գնումների մասին ՀՀ օրենսդրությամբ վճարումներ իրականացնելու և գանձապետական համակարգի միջոցով փոխանցումներ կատարելու անհնարինությամբ: 2020 թվականին նշված նպատակով՝ ՀՀ կառավարության կողմից բանկային վճարային քարտերով շրջանառվող միջոցների տարեկան չափաքանակ հաստատված չի եղել:
    ՀՀ դատական դեպարտամենտը առաջարկել է սահմանել տարեկան չափաքանակ՝ «Բարձրագույն դատական խորհրդի բնականոն գործունեության ապահովում և Բարձրագույն դատական խորհրդի կողմից դատական իշխանության անկախության երաշխավորմանն ուղղված միջոցառումների իրականացում» միջոցառմամբ՝ 7.8 մլն դրամ, (այդ թվում՝ 2 մլն դրամը՝ «Արտասահմանյան գործուղումների գծով ծախսեր», 3 մլն դրամը՝ «Շենքերի և կառույցների ընթացիկ նորոգում և պահպանում» հոդվածներով): 2020 թվականի հետ համեմատությամբ 2021 թվականի համար ներկայացված ընդհանուր տարեկան չափաքանակի համադրելի հոդվածներով տեսակարար կշիռը նվազել է 15․9 տոկոսային կետով կամ ներկայացված տարեկան չափաքանակների ընդամենը ծավալը նվազել է 1.7 մլն դրամով։ 
    ՀՀ կենտրոնական ընտրական հանձնաժողովը առաջարկել է «Ընտրական գործընթացների համակարգում՝ կանոնակարգում և տեղեկատվության տրամադրում» ծրագրով ներկայացված տարեկան չափաքանակների ընդամենը ծավալ՝ 29.1 մլն դրամի չափով: 2020 թվականի հետ համեմատությամբ 2021 թվականին այն աճել է 7 մլն դրամով, սակայն 2021 թվականի համար համադրելի հոդվածներով տեսակարար կշիռը նվազել է 0.7 տոկոսային կետով։ Ընդ որում՝ «Կենտրոնական ընտրական հանձնաժողովի գործունեության ապահովում և ընտրական ծրագրերի համակարգման, կազմակերպման, անցկացման, մոնիտորինգի ծառայություններ» միջոցառմամբ 2020 թվականին սահմանված 11,1 մլն դրամ տարեկան չափաքանակը (այդ թվում՝ 10.0 մլն դրամը «Արտասահմանյան գործուղումների գծով ծախսեր» հոդվածով) 2021 թվականի համար մնացել է անփոփոխ: «Ընտրական հանձնաժողովների անդամների մասնագիտական դասընթացների կազմակերպում» միջոցառմամբ 2020 թվականի հետ համեմատությամբ 2021 թվականի համար ներկայացված ընդհանուր տարեկան չափաքանակի (8 մլն դրամ) համադրելի տեսակարար կշիռը աճել է 3.4 տոկոսային կետով՝ կամ ներկայացված տարեկան չափաքանակի ընդամենը ծավալը աճել է 2 մլն դրամով: «Տեղական ինքնակառավարման մարմինների ընտրությունների կազմակերպում» միջոցառմամբ՝ 2020 թվականի հետ համեմատությամբ 2021 թվականի համար համադրելի տեսակարար կշիռը մնացել է անփոփոխ, սակայն ներկայացված տարեկան չափաքանակների ընդամենը ծավալը աճել է 5 մլն դրամով, դառնալով 10 մլն դրամ («Այլ ծախսեր» հոդված)։ 
   ՀՀ մարդու իրավունքների պաշտպանի աշխատակազմը առաջարկել է «Մարդու իրավունքների և հիմնարար ազատությունների պաշտպանության ծառայությունների տրամադրում» միջոցառմամբ տարեկան չափաքանակ սահմանել ընդամենը 5 մլն դրամ (այդ թվում՝ 4․5 մլն դրամը՝ «Արտասահմանյան գործուղումների գծով ծախսեր», 500 հազ․ դրամը՝ «Ներկայացուցչական ծախսեր» հոդվածներով): 2020 թվականի հետ համեմատությամբ 2021 թվականի համար ներկայացված ընդհանուր չափաքանակը և դրա համադրելի տեսակարար կշիռը չեն փոխվել:
    ՀՀ պետական եկամուտների կոմիտեն առաջարկել է սահմանել բանկային վճարային քարտերով շրջանառվող միջոցների տարեկան չափաքանակ՝ ընդամենը 30 մլն դրամ «Արտասահմանյան գործուղումների գծով ծախսեր» հոդվածով, որը 2020 թվականի հետ համեմատությամբ նվազել է 20 մլն դրամով, իսկ «Հարկային և մաքսային ծառայություններ» միջոցառման «Տեղեկատվական ծառայություններ» հոդվածով առաջարկված 1 մլն դրամ տարեկան չափաքանակը 2020 թվականի հաստատվածի համեմատությամբ նվազել է 1 մլն դրամով կամ համադրելի տեսակարար կշիռը տարեկան ընդհանուր նախատեսված հատկացումներում նվազել է 2․0 տոկոսային կետով։
     2021 թվականի համար «Արտասահմանյան պատվիրակությունների ընդունելությունների և պաշտոնական գործուղումների կազմակերպում» ծրագրի «Արտասահմանյան պաշտոնական գործուղումներ» միջոցառմամբ՝ թվով 14 պետական մարմինների կողմից ներկայացված է 70․5 մլն դրամի տարեկան չափաքանակ, որը 2020 թվականի հաստատվածի համեմատությամբ նվազել է 26.5 մլն դրամով: 
   2․ Կանխիկ ձևով կատարվող ծախսերի տարեկան չափաքանակների մասով՝
·  ՀՀ պետական եկամուտների կոմիտեն առաջարկել է սահմանել կանխիկ ձևով կատարվող ծախսերի տարեկան չափաքանակ՝ ընդամենը 140 մլն դրամի չափով: 2020 թվականի հետ համեմատությամբ 2021 թվականի համար ներկայացված տարեկան չափաքանակի համադրելի տեսակարար կշիռը տարեկան ընդհանուր նախատեսված հատկացումներում նվազել է 15.8 տոկոսային կետով կամ նվազել է 40 մլն դրամով։ 
    ՀՀ վարչապետի հանձնարարականում ընդգրկված և ներքոնշյալ մարմինների կողմից ՀՀ ֆինանսների նախարարությանը ներկայացված համապատասխան գրություններով տեղեկացվել է, որ ՀՀ հաշվեքննիչ պալատը, Կոռուպցիայի կանխարգելման հանձնաժողովը, ՀՀ հանրային ծառայությունները կարգավորող հանձնաժողովը, ՀՀ տնտեսական մրցակցության պաշտպանության պետական հանձնաժողովը, Հեռուստատեսության և ռադիոյի հանձնաժողովը, Հանրային հեռարձակողի խորհուրդը, ՀՀ հատուկ քննչական ծառայությունը, ՀՀ պետական վերահսկողական ծառայությունը, ՀՀ դատախազությունը, ՀՀ քննչական կոմիտեն և ՀՀ վիճակագրական կոմիտեն բանկային վճարային քարտերով շրջանառվող միջոցների և (կամ) կանխիկ ձևով կատարվող ծախսերի պահանջ չունեն:    

	3.
	Տվյալ  բնագավառում իրականացվող քաղաքականությունը

	
	Տվյալ բնագավառում ներկայումս տարվում է անկանխիկ շրջանառության ավելացման, կանխիկի շրջանառության կրճատման կամ դրանք հնարավորինս  բանկային վճարային քարտերով շրջանառելու քաղաքականություն: 

	4.
	Կարգավորման նպատակը և բնույթը

	
	Կարգավորման նպատակը բյուջետային ծախսերի լիարժեք և արդյունավետ կատարումն է, ինչպես նաև բյուջետային ռեսուրսների խնայողությանն ուղղված քայլերի հետևողական իրականացումը:

	5.
	Նախագծի մշակման գործընթացում ներգրավված ինստիտուտները և անձիք

	
	   ՀՀ սահմանադրական դատարան, ՀՀ մարդու իրավունքների պաշտպան, ՀՀ դատական դեպարտամենտ, ՀՀ կենտրոնական ընտրական հանձնաժողով, ՀՀ առողջապահության նախարարություն, ՀՀ արդարադատության նախարարություն, ՀՀ էկոնոմիկայի նախարարություն, ՀՀ արտաքին գործերի նախարարություն, ՀՀ շրջակա միջավայրի նախարարություն, ՀՀ կրթության, գիտության, մշակույթի և սպորտի նախարարություն, ՀՀ աշխատանքի և սոցիալական հարցերի նախարարություն, ՀՀ բարձր տեխնոլոգիական արդյունաբերության նախարարություն, ՀՀ ֆինանսների նախարարություն, ՀՀ արտակարգ իրավիճակների նախարարություն, ՀՀ տարածքային կառավարման և ենթակառուցվածքների նախարարություն, ՀՀ պետական եկամուտների կոմիտե, ՀՀ քաղաքաշինության կոմիտե, ՀՀ միջուկային անվտանգության կարգավորման կոմիտե, ՀՀ կադաստրի կոմիտե:

	6.
	Ակնկալվող արդյունքը

	
	  Բյուջեների արդյունավետ կատարման նպատակով` կարգավորման դաշտի ապահովում:

	7.
	 Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին

	
	  ՀՀ կառավարության որոշման նախագծի ընդունմամբ ՀՀ պետական բյուջեում եկամուտների և ծախսերի ավելացում կամ նվազեցում չի նախատեսվում: 

	8.
	Այլ տեղեկություններ (եթե այդպիսիք առկա են)

	
	-



 ՏԵՂԵԿԱՆՔ

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	 Այլ իրավական ակտերում փոփոխությունների և (կամ) լրացումների անհրաժեշտությունը

	
	  ՀՀ կառավարության որոշման նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

	2
	 Միջազգային պայմանագրերով ստանձնած պարտավորությունների հետ համապատասխանությունը

	
	  ՀՀ կառավարության որոշման նախագծի ընդունմամբ միջազգային պայմանագրերով ստանձնած պարտավորությունների անհրաժեշտություն չի առաջանում:

	3
	Այլ տեղեկություններ (եթե այդպիսիք առկա են)

	
	-

